
SELEBRITI GOSIP WAYANG LAIN-LAIN (HIBURAN)

PTVM tunggu maklum balas jadikan
kompleks FINAS PPV
Oleh Serimah Mohd Sallehuddin - Ogos 11, 2021 @ 8:30am
bhhip@bh.com.my

PTVM harap MOSTI dapat memberi kelulusan PPV FINAS segera bagi membantu
penggiat seni kembali bekerja selepas hampir tiga bulan hilang punca pendapatan.

KUALA LUMPUR: Persatuan Penerbit Televisyen Malaysia (PVTM)
menuntut penjelasan Kementerian Sains, Teknologi dan Inovasi (MOSTI)
apabila sehingga kini permohonan Perbadanan Kemajuan Filem Nasional
Malaysia (FINAS) menjadikan kompleks perbadanan itu sebagai Pusat
Pemberian Vaksin (PPV) belum mendapat maklum balas.

Presiden PVTM, Datuk Jurey Latiff Rosli memuji usaha FINAS secara suka
rela menawarkan kompleks perbadanan yang terletak di Hulu Klang,
Selangor sebagai PPV.

Jurey berkata, hasrat FINAS menjadikan kompleks FINAS sebagai PPV
tidak seharusnya diabaikan, sedangkan ia sangat membantu syarikat
produksi menyelesaikan masalah artis dan kru yang belum menerima
suntikan vaksin.

"Tindakan MOSTI belum memberikan maklum balas, malah ada ura-ura
mendakwa permohonan ditolak, sedangkan sudah lebih sebulan FINAS
membuat permohonan.

"Jika benar cadangan FINAS ditolak, ia cukup mengecewakan penggiat
seni. Kami tidak ubah seperti anak tiri, sedangkan warga Malaysia.

"Kami memuji usaha MOSTI membenarkan PPV khas diwujudkan untuk
pekerja asing divaksinasi secara beramai-ramai. Ini usaha baik
memandangkan dapat membantu kerajaan mencapai imuniti
berkelompok.

"Namun, MOSTI tidak seharusnya meminggirkan warga industri kreatif
terdiri rakyat tempatan," katanya kepada BH Online.

Presiden PVTM, Jurey Latiff puji usaha FINAS secara suka rela menawarkan kompleks
perbadanan yang terletak di Hulu Klang, Selangor sebagai PPV.

Jurey berkata, permohonan FINAS mewujudkan PPV demi membolehkan
penggiat seni memulakan kerja penggambaran selari dengan keputusan
kerajaan meluluskan kebenaran aktiviti penggambaran di luar studio
dengan pematuhan prosedur operasi standard (SOP) ketat pada Fasa 1
Pelan Pemulihan Negara (PPN) seperti diumumkan Timbalan Perdana
Menteri, Datuk Seri Ismail Sabri Yaakob, bulan lalu.

"Kami mengharapkan MOSTI dapat memberi kelulusan PPV FINAS
dengan segera bagi membantu penggiat seni yang sudah hampir tiga
bulan hilang punca pendapatan.

"Kehidupan penggiat seni terjejas sangat teruk sehingga ada antaranya
dihalau rumah sewa, bayaran kereta, motosikal dan sebagainya
tertunggak. Penggiat seni hidup seperti 'nyawa ikan' dan menuntut
perhatian MOSTI," katanya.

Terdahulu, Pengerusi FINAS, Zakaria Abdul Hamid memaklumkan FINAS
sudah membuat pembentangan di hadapan Menteri Sains, Teknologi dan
Inovasi, Khairy Jamaluddin untuk menjadikan kompleks FINAS sebagai
PPV, bulan lalu.

Pembentangan diketuai Ketua Pegawai Eksekutif FINAS, Ahmad Idham
Ahmad Nadzri bagi menyokong program Imunisasi COVID-19
Kebangsaan (PICK) di kalangan penggiat industri seni kreatif.

FINAS mencadangkan mewujudkan PPV di Studio Sound Stage. PPV
FINAS dijangka mampu menampung 10,000 penerima vaksinasi COVID-

19 dengan kadar 600 penggiat seni sehari membabitkan penerbit,
pelakon, kru, pawagam, pengiklanan, pengedar kandungan kreatif,
syarikat pasca produksi, animasi, pemegang lesen FINAS, penggiat
industri dan ahli persatuan di bawah Program Peningkatan Kapasiti
Kreatif Malaysia (MyCAP) dan lain-lain.

Ia bagi membolehkan penggiat seni selesa dan selamat untuk kembali
bekerja.

Sementara itu, Zakaria memuji Presiden PTVM atas inisiatif
membangkitkan isu FINAS sebagai PPV.

"Terima kasih kepada PTVM membantu menggesa PPV dibuka segera
untuk penggiat seni. Kita berusaha bersama demi kebaikan dan
pembangunan industri," katanya.

USAHAWANBERJAYA 
Ogs 11, 2021 @ 3:23pm

Dari Budak Pasar, Kini Berjaya Buka
Kilang Sendiri! Pengasas Muda Ini
Kongsi...

TANDA COVID19 Ogs 11, 2021 @ 2:08pm

Alat Perubatan Wajib Ada Di Rumah
Untuk ‘Home Quarantine’

ASUH Ogs 11, 2021 @ 1:31pm

Pakar Kongsi Cara Tepat Kawal Anak
Terlampau Lasak, Tak Pening Kepala
Dah!

